
	ՀՀ ֆինանսների նախարարություն
	
26-02-2026թ.
№ 01/2-1/4136-2026

	Ի կատարումն ՀՀ փոխվարչապետի ս.թ. փետրվարի 16-ի թիվ /61.2/4723-2026 հանձնարարականի, «Հայաստանի Հանրապետության տարածք առանց ներմուծման մաքսատուրքի վճարման մանածագործական նյութերի, կաշիների, մորթիների և այլ նյութերի մշակման համար նախատեսված միջոցների ներմուծման մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը։
Նախագծի մշակումը պայմանավորված է ԵՏՀ խորհրդի ս.թ. հունվարի 30-ին կայացած նիստի ընթացքում հավանության արժանացած՝ ԵՏՀ խորհրդի Եվրասիական տնտեսական միության արտաքին տնտեսական գործունեության միասնական ապրանքային անվանացանկում և Եվրասիական տնտեսական միության միասնական մաքսային սակագնում, ինչպես նաև ԵՏՀ և ԵՏՀ խորհրդի որոշ որոշումներում կաշվի, կոշիկի և քիմիական արդյունաբերության համար նախատեսված առանձին ապրանքների մասով փոփոխություններ կատարելու մասին որոշման նախագծով, որը ներկայումս գտնվում է ստորագրման փուլում: Այդ նախագծով ԵԱՏՄ ԱՏԳ ԱԱ 3403 91 000 9 ծածկագրին դասվող՝ վերոնշյալ ապրանքների ներմուծման համար թույլատրվել է կիրառել 0 տոկոս մաքսատուրքի դրույքաչափ։
Նախագծով և ԵՏՀ համապատասխան որոշմամբ արտոնության կիրառման ժամկետ է սահմանվում Նախագծի և ԵՏՀ որոշման ուժի մեջ մտնելուց հետո՝ մինչև 2028 թվականի դեկտեմբերի 31-ը ընկած ժամանակահատվածը։
Այս առումով, քանի որ ԵՏՀ որոշման ուժի մեջ մտնելու ժամկետը դեռևս հայտնի չէ, Նախագծով արտոնության կիրառության սկիզբը դրա ուժի մեջ մտնելու օրը սահմանելու պարագայում կարող է Նախագիծն ուժի մեջ մտնել և արտոնությունը կիրառվել, իսկ ԵՏՀ որոշումը՝ դեռևս ոչ: Մինչդեռ, մեր կարծիքով Նախագծի ուժի մեջ մտնելու ժամկետը և արտոնության կիրառության ժամկետը չի կարող լինել ավելի շուտ, քան ԵՏՀ որոշման ուժի մեջ մտնելու ժամկետն է, քանի որ Նախագծի ընդունումը պայմանավորված է հենց ԵՏՀ որոշմամբ։
Բացի վերոնշյալից, ԵԱՏՄ ԱՏԳ ԱԱ 3403 91 000 9 ծածկագրով ապրանքը չի համապատասխանում ԵՏՀ խորհրդի 2021 թվականի սեպտեմբերի 14-ի թիվ 80 որոշմամբ սահմանված ապրանքային անվանացանկին։
Հաշվի առնելով վերոգրյալը՝ գտնում ենք, որ Նախագծում ԱՏԳ ԱԱ ծածկագիրն անհրաժեշտ է հստակեցնել, իսկ արտոնության կիրառության առավել հստակ ժամկետ նախատեսելու տեսանկյունից առաջարկում ենք սահմանել, որ արտոնությունը կիրառվում է Նախագծի ուժի մեջ մտնելու օրվանից, բայց ոչ շուտ, քան ԵՏՀ համապատասխան որոշման ուժի մեջ մտնելու օրը։
	Ընդունվել է

	ՀՀ պետական եկամուտների կոմիտե

	18-02-2026թ.
N 01/3-2/9865-2026

	«Հայաստանի Հանրապետության տարածք առանց ներմուծման մաքսատուրքի վճարման մանածագործական նյութերի, կաշիների, մորթիների և այլ նյութերի մշակման համար նախատեսված միջոցների ներմուծման մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք: 
Տեղեկանք
«Հայաստանի Հանրապետության տարածք առանց ներմուծման մաքսատուրքի վճարման մանածագործական նյութերի, կաշիների, մորթիների և այլ նյութերի մշակման համար նախատեսված միջոցների ներմուծման մասին Հայաստանի Հանրապետության որոշման նախագծի վերաբերյալ

Հայաստանի Հանրապետության փոխվարչապետի հանձնարարականով կարծիքի է ներկայացվել ՀՀ էկոնոմիկայի նախարարության կողմից մշակված` «Հայաստանի Հանրապետության տարածք առանց ներմուծման մաքսատուրքի վճարման մանածագործական նյութերի, կաշիների, մորթիների և այլ նյութերի մշակման համար նախատեսված միջոցների ներմուծման մասին» ՀՀ կառավարության որոշման նախագիծը, որի ընդունումը պայմանավորված է 2026 թվականի հունվարի 30-ի «Եվրասիական տնտեսական միության արտաքին տնտեսական գործունեության միասնական ապրանքային անվանացանկում և ԵՏՄ միասնական մաքսային սակագնում, ինչպես նաև Մաքսային միության հանձնաժողովի և Եվրասիական տնտեսական բարձրագույն խորհրդի և ԵՏՀ խորհրդի որոշ որոշումներում կաշվի, կոշկի և քիմիական արդյունաբերության համար նախատեսված առանձին ապրանքների մասով փոփոխություններ կատարելու մասին» ԵՏՀ խորհրդի որոշման նախագծի ընդունումից հետո դրա կիրարկումն ապահովելու անհրաժեշտությամբ։ Նշված որոշման նախագիծը գտնվում է ստորագրման փուլում:
ԵՏՀ խորհրդի որոշման նախագծով նախատեսված է կիրառել մաքսատուրքի 0 տոկոս դրույքաչափի տեսքով սակագնային արտոնություն ԵՏՄ ԱՏԳ ԱԱ 3403 91 000 9 ծածկագրին դասվող մանածագործական նյութերի, կաշիների, մորթիների և այլ նյութերի մշակման համար նախատեսված միջոցների Հայաստանի Հանրապետություն ներմուծման նկատմամբ:
 ՀՀ կառավարության որոշման նախագծով սակագնային արտոնությունը կկիրառվի «Բացթողում` ներքին սպառման համար» մաքսային ընթացակարգով ձևակերպվող (ձևակերպված) ապրանքների նկատմամբ, որոնց համար մաքսային հայտարարագիրը, իսկ մինչև հայտարարագրումը ապրանքների բացթողման դեպքում՝ մինչև հայտարարագրումը ապրանքների բացթողման համար դիմումը Հայաստանի Հանրապետության մաքսային մարմինների կողմից գրանցվել են նշված որոշումն ուժի մեջ մտնելուց հետո մինչև 2028 թվականի դեկտեմբերի 31-ը ներառյալ ընկած ժամանակահատվածում։

	










Ընդունվել է։




 

	ՀՀ մրցակցության պաշտպանության հանձնաժողով

	20-02-2026թ. 
№ ԳԳ/275-2026

	«Հայաստանի Հանրապետության տարածք առանց ներմուծման մաքսատուրքի վճարման մանածագործական նյութերի, կաշիների, մորթիների և այլ նյութերի մշակման համար նախատեսված միջոցների ներմուծման մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան։

	Ընդունվել է։

	[bookmark: _Hlk194048010]ՀՀ արդարադատության նախարարություն
	N /27․3․3/7509-2026          17-02-2026 թ․

	Ի կատարումն ՀՀ փոխվարչապետի' 2026 թվականի փետրվարի 16-ի թիվ 61.2/4723-2026 հանձնարարականի' կից ներկայացվում է «Հայաստանի Հանրապետության տարածք առանց ներմուծման մաքսատուրքի վճարման մանածագործական նյութերի, կաշիների, մորթիների եւ այլ նյութերի մշակման համար նախատեսված միջոցների ներմուծման մասին» ՀՀ կառավարության որոշման նախագծի վերաբերյալ ՀՀ արդարադատության նախարարության պետական փորձագիտական եզրակացությունը: 
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
   «Հայաստանի Հանրապետության տարածք առանց ներմուծման մաքսատուրքի վճարման մանածագործական նյութերի, կաշիների, մորթիների և այլ նյութերի մշակման համար նախատեսված միջոցների ներմուծման մասին» Հայաստանի Հանրապետության կառավարության որոշման նախագծի վերաբերյալ
        «Հայաստանի Հանրապետության տարածք առանց ներմուծման մաքսատուրքի վճարման մանածագործական նյութերի, կաշիների, մորթիների և այլ նյութերի մշակման համար նախատեսված միջոցների ներմուծման մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
1․ «Մաքսային կարգավորման մասին» օրենքի 101-րդ հոդվածի 4-րդ մասի համաձայն՝ Ապրանքների մաքսատուրքի, հարկերի վճարման արտոնությունների տրամադրման հիմքերով սահմանված` ապրանքների օգտագործման կամ տնօրինման սահմանափակումները դադարում են այդ արտոնությունների տրամադրման նպատակով ընդունված իրավական ակտերով սահմանված ժամկետների ավարտից հետո, կամ եթե չեն սահմանվել ժամկետներ, ապա ապրանքների բացթողումից երեք տարի հետո:
Հարկ է նշել, որ Եվրասիական տնտեսական հանձնաժողովի խորհրդի 2026 թվականի հունվարի 30-ի «Եվրասիական տնտեսական միության արտաքին տնտեսական գործունեության միասնական ապրանքային անվանացանկում և Եվրասիական տնտեսական միության միասնական մաքսային սակագնում, ինչպես նաև Մաքսային միության հանձնաժողովի և Եվրասիական տնտեսական բարձրագույն խորհրդի և Եվրասիական տնտեսական հանձնաժողովի խորհրդի որոշ որոշումներում կաշվի, կոշիկի և քիմիական արդյունաբերության համար նախատեսված առանձին ապրանքների մասով փոփոխություններ կատարելու մասին» որոշմամբ նախատեսվում է, որ մանածագործական նյութերի, կաշիների, մորթիների և այլ նյութերի օգտագործման կամ տնօրինման սահմանափակումները գործում են մինչև այդ ապրանքի՝ արդյունաբերական վերամշակում իրականացնող կազմակերպության պահեստ մուտք լինելու պահը, բայց ոչ ավել քանի 1 տարի սկսած այդ ապրանքների «Բացթողում ներքին սպառման համար» մաքսային ընթացակարգին համապատասխան բացթողման օրվանից։
	Ուստի, հիմք ընդունելով «Մաքսային կարգավորման մասին» օրենքի 101-րդ հոդվածի 4-րդ մասը, սահմանափակման ժամկետների մասին կարգավորումները պետք է ներառվեն նախագծում։

	

















Չի ընդունվել։
«Մաքսային կարգավորման մասին» օրենքի 101-րդ հոդվածի 4-րդ մասով սահմանվում է, որ «․․․ արտոնությունների տրամադրման նպատակով ընդունված իրավական ակտերով սահմանված ժամկետների ավարտից հետո, կամ եթե չեն սահմանվել ժամկետներ, ապա ապրանքների բացթողումից երեք տարի հետո:»
Հարկ է նշել, որ համաձայն ԵԱՏՄ-ի մասին Պայմանագրի 45-րդ հոդվածի 1-ին մասի` Եվրասիական տնտեսական հանձնաժողովը իրավասու է  սահմանել սակագնային արտոնությունների տրամադրման դեպքերը և պայմանները։  
Միաժամանակ նշենք, որ «Մաքսային կարգավորման մասին» օրենքի 101-րդ հոդվածի 4-րդ մասով ապրանքների օգտագործման կամ տնօրինման սահմանափակումների դադարման համար սահմանված 3 տարի ժամկետը հակասում է ԵԱՏՄ մաքսային օրենսգրքի 136-րդ հոդվածի 6-րդ մասով սահմանված 5 տարի ժամկետին։ 



